
	గీ.	
రాజమాత్రుండె హైమధరాధరాధి, రాజకన్యాంతరంగసారంగవికస

దమలకమలాభిరామనామాక్షరుండు, రామచంద్రుండు త్రైలోక్యరక్షకుండు.



	 41







	క.	
శరణాగతులకు నెల్లను, వరదుం డగురామభద్రువంశమునందుం

గరికాళచోళభూపతి, కరుణానిధి సంభవించెఁ గలియుగవేళన్.

	మ.	
హరిదశ్వప్రతిమప్రతాపవిమతాహంకారహుంకారి యౌ

కరికాళక్షితిపాలవంశమున విఖ్యాతప్రభావుండు సిం

గరిరాజేంద్రుఁడు సంభవించె దశదిక్కాంతాధరాభృత్పయో

ధరముక్తామణిహారధోరణిసముద్యత్కీర్తినిస్తంద్రుఁ డై.



	 43







	మ.	
చరణాంభోరుహబంభరాయితరిపుక్ష్మాపాలుఁ డౌధారణీ

శ్వరచూడామణి సింగరిప్రభునకున్ జన్మించె శ్రీరంగరా

జరవిందాప్తకుమారసౌరమణితారాధీశకల్పద్రుఖే

చరకాశాంబుజకామధేనుశిబిరాజ(భ్రాజదౌదార్యుఁ డై.

	క.	
గీరంగనాముఖాబ్జుఁడు, శ్రీరంగనృపాలసుతుఁడు సింగరిగా జా

జీరంగరంగదరినృప, సారంగమృగేంద్రుఁ డనఁగ జగతి న్వెలసెన్.

	క.	
సనయులు సింగరిభూభృ, త్తనయులు కావేరిరాజదాసరిరాజుల్

వినయులు వొగడొందిరి భువి, ననయులు సతతంబుఁ దలఁక నడరిరి క్షితిఫుల్.

	శా.	
శ్రీవెల్లంటికులాబ్ధికౌస్తుభమణిక్షేమంకరాకారుఁ డౌ

కావేరీంద్రున కుద్భవిల్లిరి సుతు ల్కాత్యాయనీవల్లభ

గ్రీవాక్ష్వేళకళంకపంకహరసత్కీరుల్ భుజోదారతే

జోవిస్ఫారులు సింగరీశకసవక్షోణీపతుల్ విశ్రుతుల్.

	క.	
ఆలలితయశోవైభవ, శాలులలో నగ్రజుండు చంద్రముఖీపాం

చాలుఁడు సింగరిధరణీ, పాలుఁడు పొగడొందె రిపువిఫాలుం డనఁగన్.

	శా.	
ఆరూఢన్మయవారణాధిపతీసప్తాంగాపహారక్రియా

ధీరాగ్రేసరుఁ డైనసింగరిధరిత్రీనేత కుజ్జృంభిత

క్షీరాంభోధికి యామినీకరునిమాడ్కిం గల్గెఁ బుత్త్రుండు కా

వేరిక్ష్మారమణీకళత్రుఁడు జగద్విఖ్యాతచారిత్రుఁ డై.

	సీ.	
కలలోన నైన నవ్వుల కైన ననృతంబు వచియింప వెఱచు నెవ్వానిజహ్వ

యెంతసందడి నైన నిల నన్యకాంతల వీక్షింప నళుకు నేవిభునిచూపు

		 ఈ పేజీలో చివరి మార్పు 29 ఏప్రిల్ 2021న 23:37కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

